
Shivaproktam Kashimantramahimavarnanam

ஶிவப்ரோக்தம் காஶீமந்த்ரமஹிமாவர்ணநம்

(ஶிவரஹஸ்யாந்தர்க³தே உக்³ராக்²யே)
ஶ்ரீஶிவ: (உவாச)
காஶீதிவர்ணயுக³ளம் நி:ஸ்ரு’தம் யந்முகா²ம்பு³ஜாத் ।
தஸ்ய ஸம்ஸாரநிக³லா க³லிதா ஏவ தத்க்ஷணே ॥ 177॥
விவஶேநாபி காஶீதி யேநைவ ஸமுதீ³ரிதம் ।
ஸ ஸத்³ய:ஸகலாபத்³ப்⁴யோ முச்யதே நாத்ர ஸம்ஶய:॥ 178॥
காஶீதி பரமம் மந்த்ரம் ஸர்வமந்த்ராதி⁴தை³வதம் ।
முக்தித³ம் முநய:ஸர்வே ஜபந்த்யநுதி³நம் முதா³॥ 179॥
காஶீத்யம்ரு’தகல்லோலலோலஜிஹ்வா மநீஷிண: ।
ப்ரயாந்தி ஶிவஸாயுஜ்யம் இஜ்யாதா³நாதி³பி⁴ர்யமம்(ர்விநா)॥ 180॥
காஶீதி வர்ணயுக்³மஸ்ய ப்ரபா⁴வம் வேத³ ஶங்கர: ।
காஶீதி வர்ணத்³வந்த்³வ யத்³ப³ஹுது:³கா²பஹாரகம் ॥ 181॥
தத்³விதூ⁴ய த்³வந்த்³வது:³க²ம் ஶுத்³த⁴மத்³தா⁴ த³தா³தி ச ।
காஶீத்யுச்சரித யேந பரிஹாஸேந வா யம ।
தேந ஸ்வோபார்ஜிதாநந்தபாபம் நஶ்யத்யஸம்ஶயம் ॥ 182॥
பாபகாநநநாஶாய காஶீத்யேஷ ஹுதாஶந: ।
பரமேஶேந நிர்தி³ஷ்ட: ஶிஷ்ட: கஷ்டவிநாஶக்ரு’த் ॥ 183॥
ஜந்மம்ரு’த்யுஜராது:³க²மஹாரோகௌ³ஷத⁴ம் பரம் ।
காஶீதி பரமோ மந்த்ரோ ஸந்த்ராஸயதி பாதகம் ॥ 184॥
ஸம்ஸாரபாபமத்தேப⁴பஞ்சாநநமநாமயம் ।
ஸம்ஸாரக³ர்தமக்³நாநாம் காஶீத்யேஷ மஹாமநு:॥ 185॥
ஸமாகர்ஷகரம் ஸ்பஷ்டம் ஸர்வஶ்ரேயஸ்கரம் ததா² ।
ஸம்ஸாரஸர்பத³ஷ்டேந காஶீதி மநுமூலிகா ॥ 186॥

ஸம்ஸாரவிஷஶாந்த்யர்த²ம் ஸேவநீயா முஹுர்முஹு: ।
முக்திகாந்தாகர்ஷகோऽயம் காஶீதி மநுருத்தம:॥ 187॥
அஸக்ரு’த்³வா ஸக்ரு’த்³வாபி காஶீதி மநுமுத்தமம் ।
யோ ஜபேத்ஸ மஹாகே⁴ப்⁴ய:ஸத்³ய ஏவ விமுச்யதே ॥ 188॥
யம காஶீதி வாக்³வல்லீ ஸுவர்ணத்³வந்த்³வபல்லவா ।
ஸ்வர்கா³பவர்க³ப²லதா³ ப³லப்ரமத²நப்ரியா ॥ 189॥
காஶீ நாம ஸுதா⁴ த⁴ந்யா வஸுதா⁴தலவாஸிநாம் ।
பிப³ந்தி ஶ்ரத்³த⁴யா ஸித்³தா:⁴ ஶமநைதாம் தபோத⁴நா:॥ 190॥
காஶீதி மந்த்ரராஜோऽயம் புண்யராஶிஸம்ரு’த்³தி⁴த:³ ।
அநந்தாபே⁴த்³யவிவித⁴பாபராஶிமஹாஶநி:॥ 191॥
காஶீத்வம்ரு’தமுஸ்க்ரு’ஷ்டம் ஸுராணாமதிது³ர்லப⁴ம் ।
பிப³ந்தி ஸாத⁴வோ ப⁴க்த்யா பா⁴லலோசநபூஜகா:॥ 192॥
பீத்வாப்யம்ரு’தமாஶாஸ்ய ஸுரா பூ⁴த்வா புநர்நரா: ।
ப⁴வந்தி ந ததா² காஶீநாமாம்ரு’தநிபாயிந:॥ 193॥
காஶீத்யேஷ மஹாமந்த்ர: ஶ்ரேஷ்டோ²ऽயமம்ரு’தாத³பி ।
அம்ரு’தம் நஶ்வரம் யஸ்மாத³நஶ்வரமய மநு: ।
(அம்ரு’தம் நஶ்வரம் யஸ்மாந்மநுரேஷ ஹ்யநஶ்வர: ।)
ஏதாத்³ரு’ஶோऽயம் காஶீதி மஹாமந்த்ரோऽம்ரு’தாத்மக:॥ 194॥
காஶீதி நாமோச்சரணம் ஸர்வாங்கே³ பூ⁴திதா⁴ரணம் ।
கஸ்ய வா மரணேऽப்⁴யர்ணே ந நிர்வாணம் ப்ரயச்ச²தி ॥ 195॥
காஶீப்ரயாணம் காஶீதி நாம பீயூஷப⁴க்ஷண(ஸேவந)ம் ।
விபூ⁴திதா⁴ரணம் சேதி த்ரயம் நிர்வாணத³ம் ந கிம் (தா³யகம்)॥ 196॥
॥ இதி ஶிவரஹஸ்யாந்தர்க³தே ஶிவப்ரோக்தம் காஶீமந்த்ரமஹிமாவர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் ।உக்³ராக்²ய:ஸப்தமாம்ஶ:।அத்⁴யாய: 29ஶிவகௌ³ரீஸம்வாதே³
காஶீப்ரபா⁴வகத²நம் । 177-196॥

Notes:

Śiva ஶிவ describes about the merits of Varṇayugma வர்ணயுக்³ம that forms the

MantraRāja/MahāMantra “Kāśī” மந்த்ரராஜ/மஹாமந்த்ர “காஶீ”.

